
Sarajevo, 11.06.2024. godine 

 

 

          Sud Bosne i Hercegovine u Sarajevu, u apelacionom vijeću sastavlјenom od sudija 

Dinke Bešlagić-Čovrk kao predsjednika vijeća, Vesne Trifunović i Hilme Vučinića kao 

članica vijeća, odlučujući o žalbi Aldine Polić iz ...  izjavlјenoj protiv rješenja Centralne 

izborne komisije Bosne i Hercegovine broj: 06-1-07-3-93/24 od 23.05.2024. godine 

donesene u postupku davanja saglasnosti za imenovanje članova izborne komisije Brčko 

distrikta BiH, u nejavnoj sjednici održanoj dana 11.06.2024. godine, donio je 

 

R J E Š E Nј E 

 

Žalba se odbija. 

 

O b r a z l o ž e nj e 

  

 

         Rješenjem Centralne izborne komisije Bosne i Hercegovine, broj i datum 

navedeni u uvodu, data je saglasnost na odluku Skupštine Brčko distrikta BiH  broj: 01-

02-1456/24 od 14.03.2024. godine, kojim se na dužnost u članstvu  izborne komisije 

Brčko distrikta BiH imenuju članovi Željko Kapikul,Alenka Stojanović Đukić,Almira 

Čolaković i  Mirza Fazlić. 

 

         Protiv ove odluke žalbu je blagovremeno podnijela Polić Aldina navodeći da je 

ožalbeno rješenje nezakonito i  nepravilno zbog nepotpuno utvrđenog činjeničnog stanja 

i pogrešne primjene materijalnog prava. Smatra da je nepravilno ocjenjena od strane 

komisije za izbor i imenovanje jer su  joj četiri člana dala ocjenu jedan a peti član ocjenu  

četiri. Na ovaj način eliminisana je kao  uspješan kandidat i stvoreni  su  uslovi da prođu 

određeni kandidati koji su  bolje rangirani. Kao nezakonitost postupanja ističe i 

okolnost da kandidat Alenka Stojanović Đukić ne posjeduje dokaz o izbornom iskustvu. 

Sve ukazane nepravilnosti nije pravilno ocijenila Centralna izborna komisija BiH te je 

samo  verifikovala odluku Komisije za izbor i imenovanje postupajući suprotno važećim 

podzakonskim aktima. Stoga predlaže da se žalba uvaži pobijano rješenje poništi. 

          U odgovoru na žalbu Centralna izborna komisija Bosne i Hercegovine navodi da 

je donijela pravilno i zakonito  rješenje koje se  pobija paušalim i subjektivnim navodima 

žaliteljice. Predlaže da se  žalba odbije. 

 

Žalba nije osnovana. 

 

        Rješenjem Centralne izborne komisije BiH broj: 06-1-07-3-93/24 od 23.05.2024. 

godine data je saglasnost na odluku Skupštine Brčko distrikta BiH  broj: 01-02-1456/24 

od 14.03.2024. godine, kojim se na dužnost u članstvu Izborne komisije Brčko distrikta 

BiH imenuju članovi Željko Kapikul, Alenka Stojanović Đukić, Almira Čolaković i  

Mirza Fazlić. 

 

Iz stanja spisa proizlazi da je Centralna izborna komisija BiH utvrdila da je 

prilikom imenovanja članova Izborne komisije Brčko distrikta BiH ispoštovana 

porcedura za imenovanje propisana u članu 7, 8, 9, 10 i 13 Upustva o utvrđivanju 

kvalifikacija, broju i imenovanju, obuci i razrješenju članova izborne komisije osnovne 

izborne jedinice u BiH (Službeni glasnik BiH br. 67/21, 73/21, 1/22 i 13/22). Dalje je 

utvrđeno da imenovani članovi ispunjavaju opšte i posebne uslove propisane Izbornim 

zakonom BiH i Upustvom, pa je time Centralna izborna komisija BiH, pri donošenju 

ožalbene odluke, ispitala sve okolnosti relevatne za davanje saglasnosti u skladu sa 

članom 10 stav 2 Uputstva i člana 2.12 stav 5 Izbornog zakona Bosne i Hercegovine (Sl. 

glasnik BiH br, 23/01 sa izmjenama). 

           

        Nadalje proizilazi da je dokumentaciju koju je Skupoština Brčko distrikta BiH u 

smislu člana 10 stav 1 Uputstva, dostavila uz zahtjev za davanje saglasnosti Centralnoj 

izbornoj komisiji BiH odnosila se na preduzete radnje od donošenja Odluke za 

objavljivanje oglasa do donošenja konačne rang liste. Končana rang liste ukazuje da su 

izabrni kanidati rangirani od prvog do četvrtog mjesta, dok je žaliteljica bila 

šesnaestorangirana. 

 

Prema zaključku Apelacionog vijeća, Centralna izborna komisija BiH je u 

konkrentom slučaju, pravilno ispunila zakonske obaveze budući da je provjerila 

poštovanje propisanih procedura i da li kandidati ispunjavaju uslove za izbor.  

  

 Neosnovano žalba da kandidat Alenka Stojanović Đukić ne posjeduje dokaz o 

izbornom iskustvu, budući da iz potvrde Izborne komisije Brčko distrike BiH broj 018-

26-1/2024 od 22.02.2024. godine proizilazi postojanje izbornog iskustva.  

 

 Nadalje, žalba neosnovano ukazuje da je nepravilno ocjenjena od strane 

Komisije za izbor i imenovanje pošto je na postavljena pitanja od  četiri člana komisije  

dobila istu ocjenu 1, a od petog člana je dobila ocjenu 4.  Ujednačeno ocjenjivanje 

velike većine članova komisije ne potvrđuje navode žalbe o namjeri komisije za 

eliminacijom žaliteljice posebno kada se ima u vidu da je bila daleko niže rangirana na 

konačnoj listi od izabranih kandidata. 

 

Stoga proizilazi konačan zaključak da je Centralna izborna komisija BiH 

donoseći ožalbeno rješenje pravilno utvrdila da su ispoštovane sve procedure jer nije 

utvrđena bilo koja povreda koja bi ukazala da je izbor kandidata bio neregularan.  

 

Iz navedenih razloga Apelaciono vijeće nalazi da je pobijano rješenje Centralne 

izborne komisije Bosne i Hercegovine pravilno i zakonito, a žalba neosnovana, pa je 

istu primjenom odredbe člana 81. stav 1. Zakona o upravnim sporovima Bosne i 

Hercegovine (Sl.glasnik BiH broj 19/02, 88/07 i 83/08) valjalo odbiti. 

 

 

                                                                                PREDSJEDICA VIJEĆA 

                                                                                         S U D I J A  

                                                                                Dinka Bešlagić-Čovrk 

 


